
Инçете çула эп тухнă чух.

Ăсатсам мана телей сунса!

Упрасам чысна эп çуккă чух!



Ан çӳре эс укăлча умне

Кашни кун унта мана кĕтме.

Иртĕ хĕл, çитейĕ çуркунне.

Эпĕ килĕп. Эп кайман пĕтме.



Упрасам эс манăн сăнăма.

Вырнаçтар ăна чĕре ăшне.

Тен, каяймĕ çулăм вăрăма?

Хуса яр салхуллă шухăшне!



Сан яту, сăну, ачаш куллу

Кĕскетейччĕр ман инçе çула.

Пур-пĕрех вăл пулĕ — тĕлпулу!

— Ăсатсам мана паян çула!

  